Corresp. FM/Giéra (notaire)
1899

Monsieur,

Monsieur Giéra, fils de M. Giéra, notaire
Rue du Monastere

Avignon (vaucluse)

Moun bel enfant,

Toun paire (que Diéu benesigue) m’a manda dire que venes d’espeli.

T’estrugue dou prefound dou cor de ta bono vengudo!

S’ere pas tan (sic) liuen de toun oustau, o s’aviéu lesi, leu-leu que lampariéu te veire, e que t’adurriéu
dins ta bressolo un tros de pan, un gran de sau, un pareu d’iou em’ uno brouqueto!

Mai digo-ié, a toun paire que te done vitamen aquéli quatre signe, € quand li tendras dins ti manoto,
escouto ce que vau dire, e Diéu I’escoute peréu!

Fugues, bel innoucent, bon coume lou pan! fugues, beu pichot rei, sage coume la sau! fugues, bello
caro d’or, poulit coume un iou! fugues, beu drouloun, dre coume uno brouqueto!

Apounden-ié quaucaren que sara pas de trop!

Diéu, quand vendra lou tems, fague espeli dins ta cabesso la blanco floureto dou Felibrige!

Sabes dequ’el, beleu, lou Felibrige?

Lou Felibrige, beu mignot, es lou pu galant jouguet que 1’ome posque trouva long dou camin de la
vido, per estre urous e demoura galoi enjusqu’au bout d’aquéu camin. Es ni d’or, ni d’argent aquéu
jouguet! mai vous dindo dins la man mai que I’or e que ’argent! es ni de veire ni d‘evori, aquéu divin
jouguet, mai es mai lusent que lou veire e que 1’evori!

Adounc, se ‘n cop siés grandet, digo-i’ a toun paire que te lou croumpe, aquéu jouguet : toun paire
saup mounte se vend.

O gent tourtoureu! poulit nistoun d’uno douco tourtoureleto! o benura felibrihoun, tendro sagato de
felibre! recaupe dins toun bres la benedicioun d’un ami!

Adiéu, beu calandroun! recaupe tres poutoun qu’es placo de i€u te baiara ta maireto.

Un ami de I’oustau,
Lou felibre de bello-visto

Maiano — 19 6utobre 1899



